
ANCA EST SA DOMU DE SA CULTURA DE PAULI NC’AT A
ESSI SU FESTIVAL GIARDINUS ABERTUS 2024 DE ABACO

TEATRO

Spassiu po totus a partiri de *giobia 25 de argiolas* a is oras 19.00 #4*“CARTONI
ANIMALI” de e cun Alvalenti prodotu de Abaco Teatro. Logu po is piticheddus,
spetaculu/laboratoriu cun s’artista, intre musica e spantu, at a fai biri a 1s pipius is fainas
magicas po pintai carrigaturas befianas e spassiosas e a su matessi tempus animendiddas.
Unu bellu progetu chi fait intrai is giovunus in unu mundu magicu, aundi fueddus, sinnius
e emotzionis si mudant in pinturas e improvisadas.

“A is oras 21,30 Abaco Teatro in scena cun sa replica de “IL GIARDINO DI EVA
MAMELI CALVINO”, testu, regia e interpretatzioni de Valentina Sulas e Andrea
Mameli, mitza biografica de sa professora Maria Cristina Secci de s’Universidadi de
Casteddu. Un’arregalu bellu a una figura feminili, forti e disigiosa. Una grandu
scientziada e primu fémina a essi professora in una universidadi italiana in Botanica, in
su 1915, e sa primu fémina a ghiai (intre su 1926 e su 1929) s’Ortu Botanicu de Casteddu.
“*Cenabara 26 de argiolas a is oras 19.00, cun “LA VECCHIA MACCHINA” postu in
scena de Le Compagnie del Cocomero, cun Rahul Bernardelli, Selene Manca, Giulia
Sarzi, Monica Pistidda, Enrico Picchiri. Unu spetaculu po pipius cun musica, testu,
cantzonis e burratinus po trasmiti a is pipius su balori de is cosas e is ainas ca agataus a

ingiriu, no sceti imperu fatu in deretura, ma fintzas cuddu sentimentali e de simbulu.



Torrai a scoberri duncas su giogu e su giocatulu, donendi logu a is emotzionis e ponendi
in unu furrungoneddu su “usa e getta” chi bogat anima e balori a calisisiat cosa.

“Su meri s’at a serrai a is oras 21,30 cun Abaco Teatro e sa replica de “LE TOPASTRE”
chi partit de is testus de Sergio Atzeni e Stefano Benni, drammaturgia e regia de Marta
Proietti Orzella cun Marta Proietti Orzella, Carla Orru e ddoi pigat parti fintzas Antonio
Luciano. Tres partis togas e de spassiu, animadas de feminas spassiosas, abistas, capassas
de fai arriri, ma fintzas cun unu bellu naturali chentza de si fai ponni asuta de nemus.
£No Manchei!!!

